
	
		
		
		
			
				
					
					
    



					
		
				
					

					Prencepale
				
			
	
				
					

					A caso
				
			


		
				
					

					Trase
				
			


		
				
					

					Mpustaziune
				
			


		
				
					

					Donate
				
			


		
				
					
					Nfurmazzione ncòppa a Wikisource
				
			
	
				
					
					Avvertimiente
				
			





					
				
				
					
						[image: Wikisource]


						
					
				

					
				
					
					
				

				
	    
Truova
	


		
					
				
			

		
		
			
			

			

			
			
				
					Paggena:L'Eneide di Virgilio Marone trasportata in ottava rima napoletana.pdf/117

					

				

				
		
				
				    
Lengua
				
		
	
				
				    
Secuta
				
		
	
				
				    
Cagna
				
		




				

			

			
				Chesta paggena è stata leggiuta du' vote e mo è fernuta. 
71
Dell’Aneide
Canto i.





137.




Oh si co vui Anea fosse arrivato
Co lo viento medesemo a ssa costa!
Mà s’isso, comme spero, s’è sarvato,
Mannarraggio mò mò na squatra à posta:
E de tutta la Libia p’ogne lato
L’ordenarraggio a correre la posta,
P’haverne nova; e fuorze và sperduto
Pe ssi vuosche, e sse terre scanosciuto.




138.




A ste belle parole Anea ’ngrassava,
E lo compagno se ne jea ’n brodetto:
E ascire da la nuvola penzava,
Ca non c’era chiù dubbio, ne sospetto:
E perchè ancora Anea non se sbrigava,
Le disse Acate co no barzelletto:
O figlio de na Dea, co la bon’ora,
Covammo l’ova ccà? sbignammo fora.




139.




Ne sospetto, ne dubio chiù nce resta:
Li compagne sò sarve, e le galere:
Nce receve Dedone, e ne fà festa:
Pò fare chiù na mamma, o na mogliere?
No vasciello nce manca, e a la tempesta
Co Aronte s’affonnaje. Già tutte vere
Se trovano le chellete, che hà dette
Mammata Cocetregna: e bè che aspiette?




140.




Tanno se spetacciaje la nuvolella,
E sfujenno pe ll’aria suaporaje.
Comparze Anea de facce accossì bella,
Che Apollo pe la ’mmidia ne crepaje.
L’arricciaje le chiomera jonnolella
La mamma, e d’acque rosa la sbruffaje.
De primmavera hà ’n facce lo retratto,
L’huocchie danno a le Stelle schiacco matto.




Qua

